
"কি আর বলিব মাতঃ, যে দুঃখেতে আছি,

বলিতে না সরে বাক্; কেমনে সরিবে?—

দুখের অর্গলে সদা রুদ্ধ বাকদ্বার!

মরমে মরিয়া মোরা আছিগো জননি।

দেখ বরুণেরে, বায়ু, অগ্নি আদি সবে,

তেজোহীন; অহি যেন হীমের প্রভাবে;

দুর্দ্দান্ত দানব ডরে জড় সড় সবে!

মেলিতে না পারি গাত্র অসীম সংসারে

মোরা; সঙ্কুচিত হয়ে রব কত কাল?

অমর না হলে মাতঃ, তেজিয়া পরাণ

এড়াতাম এ যন্ত্রণা! করিলে আমর

কেন? কেন বা ইন্দ্রত্ব দিয়া স্বর্গরাজ্যে,

এবে এ লাঞ্ছনা? দিতে বিষম আঘাত,

উচ্চদেশে তুলি কিগো দিলা শেষে ফেলি?

ইহাই কি ছিল মনে জগতজননি?

উগ্রচণ্ডা তুমি মাতঃ, দানবদলনী;

মহাকাল বিশ্বম্ভর; কোথা সে নামের

গুণ? তেজেছ কি দোহে নিজঽ ধর্ম্ম,

মোদের দুর্ভাগ্য লাগি? কোথা সেই শক্তি?

(শক্তি তুমি,) কোথা সেই তেজ? মন্দীভূত

এবে কি তা, সে শুম্ভের সোভাগ্যের তেজে?

মোদের লাঞ্ছিছে দৈত্য তোমা বিদ্যমানে;

